ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ԴԱՏԱԿԱՆ ԳՈՐԾԵՐԻ ՓԱՍՏԱԹՂԹԵՐԻ ԹՎԱՅՆԱՑՈՒՄ ԵՎ ԷԼԵԿՏՐՈՆԱՅԻՆ ԴԱՏԱՐԱՆՆԵՐԻ ՀԱՄԱԿԱՐԳԻ ՆԵՐԴՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ » ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2019 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

   2017 թվականի ապրիլի 7-ին ՀՀ արդարադատության նախարարության և ԱՄՆ միջազգային զարգացման գործակալության  միջև կնքվել է «Հայաստանում դատական արխիվային նյութերի թվայնացման» դրամաշնորհային ծրագրի իրականացման մասին համաձայնագիր: Ծրագիրն իրականացնում է ՀՀ արդարադատության նախարարությունը, ի դեմս «Դատաիրավական ծրագրերի իրականացման գրասենյակ» պետական հիմնարկի: 
Այնուհետև, ՀՀ արդարադատության նախարարության և ԱՄՆ ՄԶԳ միջև 2017 թվականի նոյեմբերի 6-ին կնքված Լրացուցիչ Համաձայնագրով Ծրագրի բաղադրիչներում կատարվել են որոշակի փոփոխություններ, առ այն, որ թվայնացվեն ոչ թե արխիվացված դատական գործերի փաստաթղթերը, այլև գործող դատական գործերի փաստաթղթերը՝ զուգորդելով այդ գործընթացը էլեկտրոնային հայցերի, էլեկտրոնային դատարանների համակարգի ներդրման, դատարաններում էլեկտրոնային տեղեկատվական և էլեկտրոնային փաստաթղթաշրջանառության համակարգերի (CAST և Datalex) արդիականացման և համապատասխան ֆունկցիոնալության զարգացմամբ: Սա հնարավորություն է տալու քաղաքացիներին և դատարաններից այլ օգտվողներին էլեկտրոնային եղանակով դատարան հայցադիմումներ, դիմումներ, գրավոր ապացույցներ, միջնորդություններ ներկայացնելու, գործի նյութերին էլեկտրոնային եղանակով ծանոթանալու, փաստաթղթերի պատճաններ ստանալու և էկելտրոնային ծառայության այլ հնարավորություններից օգտվելու համար: 
Այսպիսով, 2017 թվականի նոյեմբերի 6-ին կնքված Լրացուցիչ Համաձայնագրով «Հայաստանում դատական արխիվային նյութերի թվայնացման» դրամաշնորհային ծրագիրը վերանվանվել է «Դատական գործերի փաստաթղթերի թվայնացում և էլեկտրոնային դատարանների համակարգի ներդրում Հայաստանի Հանրապետությունում», իսկ դրա հիմնական բաղադրիչները սահմանվել են` 

1) Դատական գործերի փաստաթղթերի թվայնացում և դրանց ինտեգրում էլեկտրոնային դատարանների նոր ստեղծվելիք համակարգում: 

2) Էլեկտրոնային դատարանների, այդ թվում` էլեկտրոնային հայցերի ներկայացման համակարգի մշակում դատական տեղեկատվական փոխինտեգրված համակարգերի արդիականացման միջոցով,

3) Նոր համակարգի երկարաժամկետ կայունության և հանրային իրազեկման ապահովում: 
Փոփոխված ծրագրի շրջանակներում ԴԾԻԳ-ԲՄԾՁԲ-18/1 ծածկագրով կազմակերպված բաց մրցույթի արդյունքում 2018 թվականի մարտի 19-ին «Մեյսիս Ինֆորմեյշն Սիսթեմս» ՍՊԸ-ի և Դատաիրավական ԾԻԳ-ի միջև կնքվել է Պետության կարիքների համար համակարգչային ծրագրային փաթեթի մշակման ծառայությունների մատուցման պետական գնման թիվ ԴԾԻԳ-ԲՄԾՁԲ-18/1 պայմանագիրը։ Համաձայն Պայմանագրի` տեխնիկական առաջադրանքի ծառայությունների մատուցման վերջին 4-րդ փուլի ավարտը նախատեսվում է 2019 թվականին, որը ներառում է հետևյալ ծառայությունների մատուցումը՝

· Համակարգի ներդրում

· Ձեռնարկների մշակում և օգտագործողների ուսուցում

· Թեստային համակարգի շահագործում և սխալների շտկում։ 
Պայմանագրի 4․2 կետի համաձայն դրամական միջոցների փոխանցումը կատարվում է հանձնման-ընդունման արձանագրոթւյան հիման վրա։ Պայմանագրի 4․1.1 կետով սահմանվել է նաև 2018 թվականի ընթացքում հնարավոր  կանխավճարի տրամադրում, որի տրամադրումը իրականացվում է համապատասխան բանկային երաշխիքի հիման վրա, այդ իսկ պատճառով Պայմանագրով նախատեսվել է հնարավոր վճարում` ամբողջությամբ 2018 թվականի ընթացքում: Պայմանագրով` ամբողջ գումարի վճարումը 2018 թվականի ընթացքում, նախատեսվել է նաև այն հնարավոր տարբերակի դեպքում, երբ Կատարողը ծառայությունները կմատուցի սահմանված վերջնաժամկետից ավելի շուտ` ամբողջությամբ 2018 թվականի ընթացքում:

Սակայն ծառայությունների մատուցումը դեռևս շարունակվում է, ընդ որում` առանց պայմանագրի որևէ դրույթի խախտման:

Ինչպես նաև, Ծրագրով 2018 թվականի համար նախատեսվել է ներկայացուցչական միջոցառումներ՝ Ծրագրի հնարավոր ավարտի հետ կապված 899930/ութ հարյուր իննսունինը հազար ինը հարյուր երեսուն/ ՀՀ դրամի չափով, որը` ելնելով վերոգրյալից, չի իրականացվել 2018 թվականի ընթացքում:
Այսպիսով՝ Պայմանագրի 4-րդ փուլով նախատեսված ծառայությունների դիմաց վճարումը (18000000/տասնութ միլիոն/ ՀՀ դրամ) նախատեսվում է կատարել 2019 թվականին։ Ծրագրի հնարավոր ավարտի հետ կապված ներկայացուցչական միջոցառումների կազմակերպման համար նախատեսում ենք 918250/ինը հարյուր տասնութ հազար երկու հարյուր հիսուն/ ՀՀ դրամ, որը 18320 ՀՀ դրամով ավելին է քան 2018 թվականի համար այդ նպատակով նախատեսված միջոցները(դա առաջացել է 2018 թվականի ընթացքում արտարժույթի կուրսի փոփոխմամբ): Ներկայացուցչական միջոցառումների կազմակերպման ծառայությունների գնման ձևը սահմանվել է <մեկ անձ>/հիմք` <Գնումների մասին> ՀՀ օրենքի 23-րդ հոդվածի 1-ին մասի 1-ին կետ, ՀՀ կառավարության 04.05.2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետով սահմանված աղյուսակի 10-րդ տող/:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  « ԴԱՏԱԿԱՆ ԳՈՐԾԵՐԻ ՓԱՍՏԱԹՂԹԵՐԻ ԹՎԱՅՆԱՑՈՒՄ ԵՎ ԷԼԵԿՏՐՈՆԱՅԻՆ ԴԱՏԱՐԱՆՆԵՐԻ ՀԱՄԱԿԱՐԳԻ ՆԵՐԴՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2019 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի  «Դատական գործերի փաստաթղթերի թվայնացում և էլեկտրոնային դատարանների համակարգի ներդրում Հայաստանի Հանրապետությունում»  դրամաշնորհային ծրագրի արտաբյուջետային հաշվի միջոցների ծախսման 2019 թվականի նախահաշիվը հաստատելու, ՀՀ 2019 թվականի պետական բյուջեում և ՀՀ կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման ընդունմամբ այլ իրավական ակտերի ընդունում չի նախատեսվում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԻՐԱՎԱԿԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԻ  «ԴԱՏԱԿԱՆ ԳՈՐԾԵՐԻ ՓԱՍՏԱԹՂԹԵՐԻ ԹՎԱՅՆԱՑՈՒՄ ԵՎ ԷԼԵԿՏՐՈՆԱՅԻՆ ԴԱՏԱՐԱՆՆԵՐԻ ՀԱՄԱԿԱՐԳԻ ՆԵՐԴՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2019 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀՀ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀՀ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
«Հայաստանի Հանրապետության արդարադատության նախարարության «Դատաիրավական ծրագրերի իրականացման գրասենյակ» պետական հիմնարկի  «Դատական գործերի փաստաթղթերի թվայնացում և էլեկտրոնային դատարանների համակարգի ներդրում Հայաստանի Հանրապետությունում» դրամաշնորհային ծրագրի արտաբյուջետային հաշվի միջոցների ծախսման 2019 թվականի նախահաշիվը հաստատելու, ՀՀ 2019 թվականի պետական բյուջեում և ՀՀ կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության 2019 թվականի պետական բյուջեում նախատեսվում է ծախսերի ավելացում` 18918,3  հազ. դրամի չափով, իսկ եկամուտների ավելացում չի նախատեսվում: 18918,3 հազ. դրամ դեֆիցիտը ամբողջապես նախատեսվում է լրացնել Ծրագրի իրականացման համար Դատաիրավական ԾԻԳ անվամբ բացված գանձապետական հաշվին առկա 18918,3 հազ. դրամ ազատ միջոցների հաշվին:
ՄԻՋԱԶԳԱՅԻՆ ՊԱՅՄԱՆԱԳՐԵՐՈՎ ՍՏԱՆՁՆԱԾ ՊԱՐՏԱՎՈՐՈՒԹՅՈՒՆՆԵՐԻ ՀԵՏ ՀԱՄԱՊԱՏԱՍԽԱՆՈՒԹՅՈՒՆԸ
Համապատասխանում է Հայաստանի Հանրապետության հետ կնքված միջազգային պայմանագրերով ստանձնած պարտավորություններին:
